
ᑐᓴᐅᒪᐅᑎᒃ ᖃᒻᒥᓂᑕᓂᒃ ᐅᐱᕐᖔᖅ 2021

ᓄᓇᕕᒻᒥ ᓴᓗᒻᒪᓭᓂᖅ ᐱᒋᐊᕐᓯᒪᓕᕐᑐᖅ
ᕕᕗᐊᕆᐅᑎᓪᓗᒍ, ᓄᑕᐅᓯᓕᕆᓂᐊᓪᓚᒍᓐᓇᑐᓂᒃ ᐱᒍᑦᔨᕕᒃ, 
ᐊᕙᑎᓕᕆᓂᖅ, ᓄᓇᓕᕆᓂᖅ ᒥᕐᖑᐃᓯᕐᕕᓕᕆᓂᕐᒥᓗ ᐱᒍᑦᔨᕕᒃ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᑐᓴᕐᑎᓯᓚᐅᔪᔪᖅ ᐳᕐᑐᓂᕐᓭᑦ 
ᑲᑎᖕᖓᔨᖏᓐᓂᒃ 2021-ᒥ ᐸᕐᓇᓯᒪᔭᒥᓂᒃ ᓄᓇᒥᒃ ᓴᓗᒻᒪᓭᓂᕐᒧᑦ. 
ᑖᒃᑯᐊ ᐱᓇᓱᐊᕐᑕᐅᔪᑦᓭᑦ ᑲᔪᓯᓚᖓᔪᑦ ᐱᓇᓱᐊᕐᑕᖃᓗᐊᖕᖑᐊᓗᑎᒃ 
ᐅᔭᕋᓐᓂᐊᕋᑦᓴᓯᐅᕐᑐᑦ ᐃᐱᕃᓐᓇᑯᖏᓐᓂᒃ, ᒪᙯᑎᑦᓯᕕᕕᓂᕐᓂᒃ, 
ᓅᑦᑎᑲᑕᑦᓱᑎᒃ ᒪᙯᑎᑦᓯᕕᕕᓂᕐᓂᒃ ᐊᒻᒪᓗ ᓴᓂᕐᓂᒃ 
ᓱᒃᑯᓇᕐᑐᑕᓕᓐᓂᒃ ᐱᓇᓱᐊᕐᓗᑎᒃ.

ᐅᔭᕋᓐᓂᐊᕋᑦᓴᓯᐅᕐᕕᕕᓂᕐᓂᒃ ᓴᓗᒻᒪᓭᓂᖅ ᐱᒋᐊᓚᐅᔪᔪᖅ 
2007-ᖑᑎᓪᓗᒍ ᓇᑯᕐᒪᑕ ᐊᖏᖃᑎᒌᒍᑎᓕᐅᓚᐅᔪᔪᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑦ, ᒪᑭᕝᕕᒃ, ᑯᐯᒻᒥ ᐆᒻᒪᖁᑎᓕᕆᓂᒥᒃ 
ᓄᓇᒥᓪᓗ ᐱᑦᓴᖑᕆᐊᓪᓚᒍᓐᓇᑐᓕᕆᓂᐅᑉ ᑐᕐᖃᑕᕐᕕᖓ 
ᐊᒻᒪᓗ ᑮᓇᐅᔭᖃᕐᑎᓯᒍᑎᖃᓲᑦ ᓄᓇᕕᒻᒥᒃ ᐱᐅᓯᕐᒥᓄᑦ 
ᓄᓇᖓᓂᒃ ᐅᑎᕐᑎᓯᒐᓱᐊᕐᓂᒧᑦ. 2007-ᖑᓚᐅᔪᒻᒪᓂᓂᑦ, 100 
ᐅᖓᑖᓄᑦ ᐅᔭᕋᓐᓂᐊᕋᑦᓴᓯᐅᕐᑐᑦ ᐃᐱᕃᓐᓇᑯᕕᓂᖏᓐᓂᒃ 
ᓱᒃᑯᓇᕐᑐᐃᔦᓯᒪᓕᕐᑐᑦ. 2020-21-ᒥ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 
ᓯᑕᒪᓂᒃ ᐱᓇᓱᐊᓚᐅᔪᖅ ᒪᕐᕉᓂᒃ ᐱᔭᕇᕐᓱᑎᒃ ᑲᖏᕐᓱᐊᓗᒃᔪᐊᑉ 

ᓄᓇᕕᒻᒥ ᐳᓖᓰᑦ ᐱᒍᑦᔨᕕᖓ: ᓄᑖᖅ 
ᑌᔭᐅᒍᓯᖓ, ᓄᑖᖅ ᓯᕗᓂᑦᓴᖓ
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᑦ ᐊᒋᕈᑎᖃᓚᐅᔪᔪᑦ 
ᓄᑖᒥᒃ ᑲᑎᕕᐅᑉ ᐳᓖᓯᖏᑦᑕ ᑌᔭᐅᒍᓯᒋᓂᐊᓕᕐᑕᖓᓂᒃ 
ᕕᕗᐊᕆᐅᑎᓪᓗᒍ ᑲᑎᒪᓂᖃᕐᓱᑎᒃ. ᓄᓇᕕᒻᒥ ᐳᓖᓰᑦ ᐱᒍᑦᔨᕕᖓᓂᒃ 
ᑌᔭᐅᒍᓯᖃᕐᓂᐊᓕᕐᑎᓗᒋᑦ. ᑖᓐᓇ ᓄᑖᖅ ᑌᔭᐅᒍᓯᖓ 
ᐱᓇᓱᐊᕐᑕᖏᓐᓂᒃ ᓄᑖᓂᒃ ᑐᕌᒐᖏᓐᓂᒃ ᓴᕐᕿᔮᕐᑎᓯᑦᓯᐊᑐᖅ 
ᓄᓇᓕᓐᓂᒃ 14-ᓂᒃ ᓄᓇᕕᒻᒥ ᐱᓇᓱᐊᖃᑎᖃᑦᓯᐊᓂᕐᓴᐅᓂᕐᒥᒃ.

ᑖᓐᓇ ᓄᑖᖅ ᑌᔭᐅᒍᓯᖓ ᐃᓚᒋᔭᐅᓂᐊᕐᒥᔪᖅ 25-ᓂᒃ ᐊᕐᕌᒍᕐᓂᒃ 
ᓇᓪᓕᐅᓂᕐᓯᐅᓂᒧᑦ ᐳᓖᓰᑦ ᐱᒋᐊᓚᐅᕐᓯᒪᑎᓪᓗᒋᓂᑦ 1996-ᒥ.

ᐳᓖᓰᑦ ᐊᖓᔪᕐᖄᖓ ᔮᓐ-ᐱᐊᕐ ᓚᕉᔅ ᐅᖃᕐᓯᒪᔪᖅ ᓄᓇᕕᒻᒥ ᐳᓖᓰᑦ 
ᐱᒍᑦᔨᕕᖓ ᓄᑖᓂᒃ ᐊᑑᑎᒋᐊᓯᓂᖓᓂᒃ: “ᑌᔭᐅᒍᓯᖓ ᐳᓖᓯᖁᑎᑦᑕ 
ᐱᒐᓱᐊᕈᒪᔭᑦᑎᓂᒃ ᓄᐃᑕᑎᑦᓯᓚᐅᔪᖕᖏᑐᖅ ᑖᓐᓇ ᓄᑖᖅ 
ᐱᒐᓱᐊᕈᒪᔭᑦᑎᓂᒃ ᐱᒍᓐᓇᓯᐅᑎᐅᓂᐊᕐᑐᖅ ᓯᕗᓂᕐᒥ,” ᐅᖃᓚᐅᔪᖅ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑲᑎᖕᖓᔨᖏᓐᓄᑦ.

ᐅᖃᕐᓱᓂᓗ ᐳᓖᓰᑦ ᐱᒍᑦᔨᒍᑎᖏᑦ ᓄᓇᒥᒃ ᐱᒍᑦᔭᒥᓂᒃ 
ᓴᕐᕿᔮᕐᑎᓯᒋᐊᖃᕐᒪᑕ. ᑕᒪᓐᓇ ᑐᑭᓯᓇᕈᑎᖓ “ᑲᑎᕕᒃ” 
ᑕᐅᕐᓯᑕᐅᓂᖓᓂᒃ “ᓄᓇᕕᒃ” ᓚᔪᒧᖔᖅ. ᐲᕐᑕᐅᒥᑦᓱᓂᓗ 
“ᐊᔭᐅᕆᔩᑦ” ᓚᓂᖓ ᐱᓗᑲᓐᓂᒥᒃ ᐊᔭᐅᕆᓗᐊᕐᓂᒥᒃ ᐅᕝᕙᓗᓗᓐᓃᑦ 
ᓈᒻᒪᖏᑦᑐᓂᒃ ᐱᐅᓯᖃᕐᓂᒥᒃ ᐃᓚᖓᓂᒃ ᐊᑑᑎᔭᐅᖃᑦᑕᓯᒪᒻᒪᑦ ᐳᓕᓰᑦ 
ᐱᓇᓱᐊᕐᓂᖏᓐᓂ. ᑖᓐᓇ ᓄᑖᖅ ᑌᔭᐅᒍᓯᕐᑖᖓ ᓄᓇᕕᒻᒥᐅᓂᒃ 
ᐱᒍᑦᔨᓂᕐᒥᓂᒃ ᓴᕐᕿᔮᕐᑎᓯᑦᓯᐊᓂᐊᕐᑐᖅ ᓄᓇᓕᓐᓂᓗ ᓴᐳᒻᒥᒐᓱᐊᕐᓂᒥᒃ 
ᐳᓕᓰᑦ ᐱᒍᑦᔨᒍᑎᖏᑎᒍᑦ.

ᓄᑖᖅ ᑌᔭᐅᒍᓯᖓ ᓄᐃᓕᕐᐸᓕᐊᓂᐊᕐᒪᑦ ᐊᓐᓄᕌᖏᓐᓂ, ᐳᓖᓰᑦ 
ᐃᖏᕐᕋᐅᑎᖏᓐᓂ, ᐊᓪᓚᕕᑦᓴᖁᑎᖏᓐᓂ, ᐊᓯᖏᓐᓂᓗ. ᑕᕐᓴᖓᓗ 
ᐊᓯᑦᔨᑕᐅᓛᕐᒥᓱᓂ ᑮᓇᐅᔭᕐᑐᓗᐊᕈᓐᓀᓗᓂ ᓇᓗᓇᕐᑑᒍᓐᓀᓗᓂᓗ 
ᐃᓄᓐᓄᑦ.

ᐅᔭᕋᓐᓂᐊᕋᑦᓴᓯᐅᕐᑐᕕᓃᑦ ᐃᐱᕃᓐᓇᑯᖏᑦ ᑲᖏᕐᓱᐊᓗᒃᔪᐊᑉ ᑕᕐᕋᖓᓂ Abloviaq Fjord ᓴᓂᐊᓂ.

ᓴᓂᐊᓂ. 25 ᐃᓃᑦ ᐊᕐᕌᒍᓂ ᙯᔪᓂ ᓴᓗᒻᒪᓴᕐᑕᐅᒋᐊᖃᖏᓐᓇᑐᑦ 
ᑲᖏᕐᓱᐊᓗᒃᔪᐊᑉ, ᑕᓯᐅᔭᐅᑉ ᑲᖏᕐᓲᓗ ᓄᓇᖏᓐᓃᑐᑦ.

ᒪᙯᑎᑦᓯᕕᕕᓃᑦ ᓴᓂᖏᑦ ᓄᐊᑕᐅᓛᕐᑐᑦ, ᐃᓪᓗᖁᑎᖏᑦ 
ᐃᑐᑦᑎᑕᐅᓗᑎᒃ ᓄᓇᖓᓗ ᐱᐅᓯᕐᒥᓄᑦ ᐅᑎᕐᑕᐅᒋᐊᕐᓗᓂ ᑰᒃᔪᐊᑉ 
ᓴᓂᕐᕿᑎᖓᑕ ᓄᓇᖓᓃᑦᑐᑦ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐱᓇᓱᐊᓛᕐᒥᔪᖅ ᑭᖕᖒᒪᒋᔭᐅᔪᓂᒃ 
ᐃᓄᑦᔪᐊᒥ, ᐊᑯᓕᕕᒻᒥ, ᓴᓪᓗᓂ, ᖁᐊᕐᑕᒥ, ᑲᖏᕐᓱᒥ ᑲᖏᕐᓱᐊᓗᒃᔪᐊᒥᓗ 
ᓄᓇᓕᐅᑉ ᐃᒋᑦᓯᕕᖏᓐᓃᑐᓂᒃ ᓱᒃᑯᓇᕐᑐᐃᔦᓂᕐᒥᒃ. ᑖᒃᑯᐊ 
ᓱᒃᑯᓇᕐᑐᑦ ᐊᐅᓪᓚᑎᑕᐅᓛᕐᑐᑦ ᐱᑦᓴᖑᕆᐊᓪᓚᒍᓐᓇᑐᓕᐅᕐᑎᓄᑦ 
ᐊᓯᖏᓐᓂ ᓄᓇᓕᓐᓂ ᑌᒣᓚᐅᔪᒻᒥᒪᑕ.

ᑰᒃᔪᐊᒥ, ᑖᒃᑯᐊ ᐱᓇᓱᐊᕐᑕᐅᒪᐅᔪᔪᑦ ᐅᐱᕐᖔᖑᑎᓪᓗᒍ ᓯᑕᒪᓄᑦ 
ᐱᓇᓱᐊᕐᑕᐅᓱᑎᒃ ᐱᓇᓱᐊᕈᓰᓐᓂ ᒪᕐᕉᓂ 2020 ᐅᐱᕐᖔᖓᓂ. 
ᑲᖏᕐᓱᐊᓗᒃᔪᐊᒥ ᑕᓪᓕᒪᓂᒃ ᐱᓇᓱᑦᑎᓯᓚᐅᔪᑦ ᐱᓇᓱᐊᕈᓯᓕᒫᒥ 
ᐅᐱᕐᖔᖓᓂ 2020 ᐊᒻᒪᓗ ᖁᓕᓂᒃ ᐱᓇᓱᑦᑎᓯᒻᒥᓱᑎᒃ 
ᐱᓇᓱᐊᕈᓯᓕᒫᒥ 2020 ᐅᑭᐅᖓᓂ. ᓄᓇᓕᓐᓂ ᓴᓇᓂᕐᒧᑦ ᐱᓇᓱᐊᕈᑎᑦᓭᑦ ᐃᖏᕐᕋᐅᑎᑖᕈᑏᓪᓗ 

(ᓄᓇᓕᒻᒥᒃ ᐱᒍᑦᔨᒍᑎᓂᒃ ᐃᖏᕐᕋᐅᑎᒻᒪᕆᓐᓂᓗ) ᓄᓇᕕᒻᒥ 
ᓄᓇᓕᓐᓂ 14-ᓂ ᐊᕐᕌᒍᓕᒫᕆᐊᓪᓚᒧᑦ ᓯᕕᑦᑐᕆᐊᕐᑕᐅᔪᑦ 
ᐅᖄᖃᑎᒌᖃᑦᑕᑎᓪᓗᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐊᒻᒪᓗ ᑯᐯᑉ 
ᑲᕙᒪᖓ ᓄᑖᓂᒃ ᐊᖏᖃᑎᒌᒍᑎᓕᐅᕐᓱᑎᒃ $20 ᒥᓕᐊᒋᐊᓪᓚᓂᒃ 
ᐊᑐᐃᓐᓇᐅᑎᑦᓯᓂᐊᕐᓗᑎᒃ.

ᐊᕐᕌᒍᓄᑦ ᑕᓪᓕᒪᓄᑦ ᐊᖏᖃᑎᒌᒍᑎᐅᓚᐅᔪᔪᖅ $100 ᒥᓕᐊᓂᒃ 
2016-ᒥ ᐱᒋᐊᕐᓯᒪᔪᖅ ᐃᓱᓕᓚᐅᔪᔪᖅ ᒫᑦᔨ 31, 2020-ᒥ ᓄᑖᒥᒃ 
ᐊᖏᖃᑎᒌᒍᑎᒥᒃ ᐱᓇᓱᐊᕈᓐᓇᓯᕋᑕᕐᑎᓇᒋᑦ. ᑖᒃᑯᐊ ᐱᓇᓱᐊᕐᑎᓯᒍᑏᑦ, 

1999-ᖑᑎᓪᓗᒍ ᐱᒋᐊᓚᐅᕐᓯᒪᔪᑦ ᑌᒪᖕᖓᓂᓂᑦ ᐊᑕᐅᓯᐊᕋᑎᒃ 
ᓄᑕᐅᓯᓕᕐᑕᐅᖃᑦᑕᓯᒪᓕᕐᑐᑦ. ᓄᑖᓂᓪᓗ ᐊᖏᖃᑎᒌᒍᑎᓂᒃ 
ᐱᓇᓱᐊᓛᕐᓱᑎᒃ ᐅᐱᕐᖔᖅ ᐊᖏᖃᑎᒌᒐᓱᐊᕇᕐᓯᒪᓕᕐᐸᑕ 
ᐊᑐᓕᕐᑎᑕᐅᑦᓴᐅᑎᒋᒐᓱᐊᕐᑐᓂᒃ.

ᑖᒃᑯᑎᒎᓇ ᐱᓇᓱᐊᕐᑎᑦᓯᒍᑎᑎᒍᑦ ᓯᕕᑦᑐᕆᐊᕐᑕᐅᓚᐅᔪᑎᒍᑦ ᑲᖏᕐᓱᒥ 
ᓯᐊᕐᕆᔭᕐᕕᓕᐅᓛᕐᑐᑦ ᓯᐊᕐᕆᔭᕐᕕᖓ ᐃᑯᐊᓪᓚᓚᐅᔪᒻᒪᑦ ᐁᕆᓕ 
2019-ᖑᑎᓪᓗᒍ.

2021-ᖑᑎᓪᓗᒍ ᐱᒻᒪᕆᒻᒥᒃ ᐃᓅᒐᓱᐊᕐᓂᐅᑉ ᐊᑭᖏᓐᓂᒃ 
ᐱᓇ ᓱ ᐊ ᕈ ᑎ ᐅ ᓲ ᒥ ᒃ  ᐊ ᓯ ᑦ ᔨ ᑕ ᐅ ᔪᖃᓛᕐ ᑐ ᖅ.  ᐃᓪᓘ ᑉ 
ᐱᐅᓕᓂᐊᒐᖏᓐᓅᓕᖓᔪᒥᒃ ᒪᙯᓯᐅᑎᑖᕈᑎᓄᓪᓗ. ᐊᑭᓖᒍᑎᕕᓂᕐᓄᑦ 
ᐅᑎᕐᑕᐅᒍᑏᑦ ᐊᓯᑦᔨᑕᐅᓛᓕᕐᑐᑦ. ᐃᓱᓕᑦᑕᕕᓕᐅᕐᑕᐅᓛᕐᑐᑦ 
ᐅᑎᕐᑎᑕᐅᒍᓐᓇᑐᑦ. $1.7 ᒥᓕᔨᐊᓐ ᐊᑐᕐᑕᐅᓯᒪᓕᑐᐊᕐᐸᑕ, ᑮᓇᐅᔭᓂᒃ 
ᐅᑎᕐᑎᑕᐅᔪᖃᖃᑦᑕᓛᕈᓐᓀᑐᖅ. ᐅᑎᕐᕕᐅᒍᓐᓇᖃᑦᑕᓛᕐᑐᑦ 
ᐅᑎᕐᑕᐅᒍᓴᐅᑎᒥᓂᒃ ᑐᓂᔨᕐᖄᓂᖏᑦ ᒪᓕᓪᓗᒋᑦ. ᑖᒃᑯᐊ ᓄᑖᑦ 
ᐱᓇᓱᒍᓰᑦ ᐊᑑᑎᒋᐊᓯᓛᕐᑐᑦ ᐁᕆᓕ 1-ᒥ ᓈᒻᒪᕕᖃᑦᓯᐊᓂᕐᒧᓗ 
ᐃᓘᓐᓇᖏᓐᓂᒃ, ᑐᑦᓯᕋᐅᑎᓕᐅᕐᓂᖅ ᓯᕕᑦᑐᕆᐊᕐᑕᐅᓱᓂ ᐅᓪᓗᐃᑦ 
90-ᖑᖃᑦᑕᓚᐅᔪᑦ 120-ᕈᖔᕐᑐᑦ.

ᓱᒧᑦ ᐃᓱᓕᑦᑕᕕᖃᑦᓴᒥᔪᑦ ? ᑖᒃᑯᐊ ᐊᑐᕐᑕᐅᔪᒻᒪᕆᐅᒻᒪᑕ 
ᐊᕐᕌᒍᓂ ᐊᓂᒍᕐᑐᓂ, ᐃᓅᒐᓱᐊᕐᓂᐅᑉ ᐊᑭᖓᓂ ᐊᒡᒌᓯᒪᒍᑏᑦ 
ᐊᑭᓕᑦᓴᖑᕐᓯᒪᒻᒪᑕ $4 ᒥᓕᐊᓄᑦ ᑖᒃᑯᐊᓗ ᐊᑭᓕᕇᕐᑕᐅᓯᒪᒋᐊᖃᕐᓱᑎᒃ 
ᒫᑦᔨ 2025 ᐱᔭᕇᓚᐅᕐᑎᓇᒍ. ᐊᓯᓕᒫᖏᑦ ᐃᑲᔪᕐᑕᐅᒍᑏᑦ 
ᓱᕐᕋᑕᐅᓛᖕᖏᑐᑦ ᓂᕿᓅᓕᖓᔪᑦ, ᑭᖕᖑᒪᓇᓪᓚᕆᑦᑐᓄᓪᓗ, 
ᖃᖓᑦᑕᐅᑏᑦ ᐊᑭᑭᓪᓕᑎᕐᑕᐅᒍᑎᖏᑦ, ᐅᕐᓱᐊᓘᑉ ᐊᑭᖓ, 
ᓂᕿᑐᐃᓐᓇᖃᕈᑏᑦ ᐃᓄᑐᙯᓪᓗ ᐃᑲᒧᕐᑕᐅᒍᑎᒋᓱᖏᑦ.

ᐃᓱᕐᕉᑏᑦ ᐊᕐᕌᒍᓕᒫᕆᐊᓪᓚᒧᑦ 
ᓯᕕᑦᑐᕆᐊᕐᑕᐅᔪᑦ $20 ᒥᓕᐊᓄᑦ 

ᐃᓅᒐᓱᐊᕐᓂᐅᑉ ᐊᑭᖓᑕ ᐃᓱᓕᑦᑕᕕᖏᑦ

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐅᐱᒍᓱᑉᐳᖅ ᓴᑐᕐᕖᑦ ᐊᕐᓀᑦ 
ᑲᑐᑦᔨᖃᑎᒌᓐᓂᖓ ᓄᓇᕕᒻᒥ ᓇᓪᓕᐅᓂᕐᓯᐅᒪᑦ 15-ᓂᒃ ᐊᕐᕌᒍᓂᒃ. 
ᓴᐳᒻᒥᓯᐊᕐᖁᒍᑦ ᐅᐱᒍᓱᑦᓱᑕᓗ ᐱᓇᓱᐊᕐᓂᕆᓲᓯᓐᓂᒃ ᐊᒥᕐᖄᖃᑎᖃᕐᓱᓯ 
ᒪᑭᑎᑦᓯᒐᓱᐊᕐᓱᓯᓗ ᐊᕐᓇᓂᒃ ᐃᓄᑐᐃᓐᓇᓂᒃ ᐱᓗᑲᑦᑕᐅᓂᕐᒥᒃ 
ᓄᕐᖃᑎᑦᓯᒐᓱᐊᕐᓂᑯᑦ ᐃᓅᓯᖃᑦᓯᐊᓂᕐᒥᓗ.

ᐅᐱᒍᓱᑉᐳᒍᑦ
-ᑲᑎᕕᐅᑉ ᐱᓇ

ᓱᑦᑎᓕᒫᖏᓐᓂᒃ

ᐊᕐᕌᒍᓂᒃ ᓇᓪᓕ
ᐅᓂᕐᓯ

ᐅᓂᑦᓯᓄᑦ

ᐊᓕᐊᑉᐳᒍᑦ 15
-ᓂᒃ 

2022 ᐅᑭᐅᕐᑕᑐᒥ ᐱᖕᖑᐊᓂᕐᔪᐊᓂᖅ 
ᑭᖑᕙᕆᐊᕐᑕᐅᔪᖅ
2022-ᒥ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᓂᕆᒋᐊᖃᓚᐅᔪᔭᖓ 
Wood Buffalo Alberta-ᒦᒋᐊᖃᓚᐅᔪᔪᖅ ᒫᑦᔨᒥ, 
ᑭᖑᕙᕆᐊᕐᑕᐅᓯᒪᔪᖅ ᔭᓄᐊᕆ 29-ᒥᑦ ᕕᕗᐊᕆ 4, 2023-ᒧᑦ.

ᐊᑦᑕᓇᕐᑐᒦᑎᑦᓯᑌᓕᓂᕐᒧᑦ ᐱᖕᖑᐊᕆᐊᕐᑐᑐᓂᒃ, ᐅᑭᐅᕐᑕᑐᒥᐅᑦ 
ᐱᖕᖑᐊᓂᕐᔪᐊᖓᓂ ᐊᐅᓚᑦᓯᔨᐅᓲ ᑦ  ᓯᓚᕐᔪᐊᓕᒫᒥ 
ᑲᑎᖕᖓᔨᖏᑦ ᐊᒥᓱᖕᖑᐃᒋᐊᓛᕐᓂᕋᓚᐅᔪᒻᒥᔪᑦ ᐱᖕᖑᐊᑏᑦ 
ᐃᑲᔪᕐᑎᒋᓱᖏᓐᓂᒃᑖᒃᑯᓇᓂ ᐅᓪᓗᓂ ᑭᖑᕙᕆᐊᕐᑕᐅᓯᒪᔪᓂ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᓈᒻᒪᒋᔭᖃᕐᑐᖅ ᐱᖕᖑᐊᑏᑦ 
ᐃᑲᔪᕐᑎᖏᑦ, ᐱᖕᖑᐊᑏᑦ ᐊᑐᐃᓐᓇᕈᕐᑎᑎᐅᖃᑦᑕᑐᓪᓗ ᓄᓇᕕᒻᒥ 
2020 ᐱᖕᖑᐊᓂᕐᔪᐊᖑᓚᖓᓚᐅᔪᒧᑦ Whitehorse 
Yukon-ᒥ ᓄᕐᖃᑎᑕᐅᓚᐅᕐᒪᑕ ᖃᓂᒪᓐᓇᖅ-19 ᐱᑦᔪᑎᐅᑎᓪᓗᒍ 
ᑕᒪᓐᓇ ᐱᕕᑦᓴᕆᔭᐅᓚᖓᓯᔪᖅ ᐅᕕᒃᑲᓄᑦ ᓄᓇᕕᒻᒥᐅᓄᑦ 
ᐊᑐᐃᓐᓇᕈᕐᑎᓂᕐᒧᑦ Wood Buffalo-ᒥ ᐱᖕᖑᐊᓂᕐᔪᐊᖑᓛᕐᑐᒧᑦ 
ᑭᖑᕙᕆᐊᕐᑕᐅᓯᒪᔪᒧᑦ.

Wood Buffalo-ᒥ ᐱᖕᖑᐊᓂᕐᔪᐊᖑᓛᕐᑐᑦ ᑭᖑᕙᕆᐊᑕᐅᓯᒪᔪᑦ 
ᓱᕐᕃᓂᖃᖕᖏᑐᑦ ᐱᖕᖑᐊᓂᐅᓛᕐᑐᓂᒃ  Matanuska 
Susitna Borough-ᒥ, ᐊᓛᔅᑲᒥ 2024ᒡᒥ ᐅᑭᐅᕐᑕᑐᒥᐅᑦ 
ᐱᖕᖑᐊᓂᕐᔪᐊᓂᕆᓛᕐᑕᖓᓂᒃ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᒥᕐᖑᐃᓯᕐᕕᓕᕆᓂᕐᒥᒃ ᓄᓇᕕᒻᒥ 
ᐱᓇᓱᑦᑎᖏᑦ ᑲᑎᒪᓂᐊᕈᓯᖃᕐᑐᑦ
ᕕᕗᐊᕆ 15-ᒥᑦ 19-ᒧᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᒥ ᕐᖑᐃᓯ ᕐᕕᓕᕆᓂ ᕐ ᒥ ᒃ  ᓄᓇᕕᒻ ᒥ  ᐱᓇ ᓱ ᑦ ᑎᖏᑦ 
ᑲᑎᖕᖓᖃᑦᑕᓚᐅᔪᔪᑦ, ᑐᓴᕐᑎᓯᒍᑎᖃᕐᓱᑎᒃ ᑲᑎᒪᓂᐊᕈᓯᖃᕐᓱᑎᓪᓗ 
ᐱᒋᐅᕐᓴᔭᐅᑦᓱᑎᓪᓗ ᒥᕐᖑᐃᓯᕐᕖᑦ ᑐᑭᒧᐊᑦᑎᓯᔨᖏᑦ, 
ᐃᖏᕐᕋᑎᑦᓯᔨᖏᑦ ᐊᑕᐅᑦᓯᑰᕐᑎᓯᔩᑦ, ᐳᓚᕋᕐᑐᓕᕆᔩᓪᓗ 
ᒥᕐᖑᐃᓯᕐᕕᓂᓪᓗ ᐱᓇᓱᑦᑎᓕᒫᑦ ᑰᒃᔪᐊᒦᑦᓱᑎᒃ ᐱᓇᓱᐊᓲᑦ. 
ᓄᓇᕕᒻᒥᐅᓕᒫᑦ ᒥᕐᖑᐃᓯᕐᕕᖃᕐᑐᑦ ᐃᓚᐅᒍᓐᓇᖁᓪᓗᒋᑦ 
2021-ᒥ ᐊᑐᐃᓐᓇᕈᕐᑎᕆᓛᕐᒥᔪᒍᑦ ᑐᖓᓕᐊᓂ ᑲᑎᒪᓂᑦᓴᒥᒃ 
ᒥᕐᖑᐃᓯᕐᕕᓂ ᐊᐅᓚᑦᓯᓂᓕᕆᔨᓄᑦ ᐱᓪᓗᑯᒋᐊᓕᓕᕆᔨᓄᑦ ᐆᒪᔪᓂᓪᓗ 
ᓴᐳᒻᒥᔨᓄᑦ ᑲᑎᖃᑎᒌᓐᓂᐅᒐᔭᕐᑐᒥᒃ.

ᐊᐅᓚᑦᓯᔨᐅᔪᑦ ᐱᓇᓱᑦᑎᒥᓂᒃ ᑲᑎᓯᓚᐅᔪᑦ ᑲᑎᑦᑕᕕᒻᒥ ᐊᒻᒪᓗ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᐊᓪᓚᕕᖓᓂ. ᐊᐅᓚᑦᓯᔨᐅᔪᑦ ᐱᓇᓱᑦᑎᒥᓂᒃ 
ᐅᖄᖄᑎᖃᓚᐅᔪᔪᑦ ᐱᒻᒪᕆᓐᓂᒃ 2021-ᒥ ᑐᕌᒐᐅᓂᐊᕐᑐᓂᒃ, 
ᐱᐅᓕᓂᐊᑦᓯᐊᕈᑎᓂᒃ, ᐱᓇᓱᒉᑦ ᐃᓂᓪᓚᖓᓂᖏᓐᓂᒃ, 
ᐊᑦᑕᓇᕐᑐᒦᑦᑌᓕᒋᐊᖃᕐᓂᒥᒃ ᒥᕐᖑᐃᓯᕐᕕᓂ, ᐱᐅᓕᓂᐊᒉᑦ 
ᐊᐅᓚᑕᐅᓂᖏᓐᓂᒃ, ᑮᓇᐅᔭᑎᒍᑦ ᑐᕌᒉᑦ ᐊᐅᓚᑕᐅᑦᓯᐊᕈᓯᖏᓐᓂᒃ 
ᐱᓇᓱᑦᑐᓕᕆᓂᕐᒥᓗ. ᐊᓯᖏᓐᓂᓗ ᐅᖄᒍᑎᖃᕐᓱᑎᒃ ᐳᓛᕆᐊᕐᑐᑦ 
ᐊᑑᑎᓲᖏᓐᓂᒃ ᐱᕙᓪᓕᑎᑦᓯᒋᐊᕐᓂᒥᒃ ᐱᑦᔪᔭᐅᔪᓪᓗ 
ᐱᒍᑦᔭᐅᓂᕆᓲᖓᓂᒃ.

ᑖᒃᑯᓇᓂᓗ ᑲᑎᒪᓂᕐᓂ ᐊᑕᐅᓯᐅᖃᑎᒌᓪᓗᑎᒃ ᑐᕌᒐᑦᓴᒥᓂᒃ ᐅᖄᑦᓱᑎᒃ 
ᓄᓇᕕᒻᒥ ᒥᕐᖑᐃᓯᕐᕕᖃᕐᓂᒧᑦ ᐊᑕᐅᓯᐅᓗᓂ ᐱᑐᖃᑎᒌᑦᓯᒪᖁᑦᓱᒍ. 

ᓄᓇᕕᒻᒥ ᒥᕐᖑᐃᓯᕐᕖᑦ ᐅᖄᖃᑎᒌᖃᑦᑕᕈᒪᒻᒪᑕ ᐱᓇᓱᑦᑎᖃᕐᓂᑯᑦ ᐃᑲᔪᕐᑎᒌᓪᓗᑎ, 
ᐃᓱᒪᒋᔭᒥᓂᒃ ᐊᒥᕐᖄᖃᑎᒌᓪᓗᑎᒃ, ᐱᓇᓱᑦᓯᐊᕈᓯᕐᓂᒃ ᐱᓇᓱᐊᕐᑕᐅᔪᓂᓪᓗ ᐊᒻᒪᓗ 
ᐱᓇᓱᖃᑎᖃᑦᓯᐊᓗᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᒍᑦᔨᕕᖏᓐᓂᒃ

ᓄᓇᕕᒻᒥ ᒥᕐᖑᐃᓯᕐᕕᓕᕆᓂᖅ ᑭᖑᕙᕆᐊᕐᑎᓯᓯᒪᔪᖅ ᐊᕐᕌᒍᓄᑦ ᐱᖓᓱᓅᓕᖓᔪᓂᒃ 
ᓄᑖᓂᒃ ᐸᕐᓇᓯᒪᐅᑎᓂᒃ 2022-ᒧᑦ. ᑌᒣᒐᓗᐊᕐᑎᓗᒍ, ᓄᓇᕕᒻᒥ ᒥᕐᖑᐃᓯᕐᕕᓕᕆᔩᑦ 
ᓱᖃᑦᓯᐅᑎᒋᓲᒥᓂᒃ ᑲᔪᓯᑎᑦᓯᖃᑦᑕᓂᐊᕐᑐᑦ ᓄᓇᓕᒻᒥᓂ ᐃᓗᓯᓕᕆᔨᒃᑯᑦ ᒪᓕᒐᖏᑦ 
ᒪᓕᑦᑕᐅᑎᑦᓯᐊᓗᒋᑦ.

ᑐᕐᓱᔫᑉ ᒥᕐᖑᐃᓯᕐᕕᖓᓂ ᑐᑭᓯᓇᕐᑎᓯᕕᒃ ᐳᓛᕆᐊᕐᑕᐅᒍᓐᓇᓕᕐᑐᖅ ᓯᕗᓂᖓᒍᑦ ᐅᖃᕐᓯᒪᓗᓯ ᑑᕐᓱᔫᑉ 
ᒥᕐᖑᐃᓯᕐᕕᖓᓂ ᐱᓇᓱᑦᑎᓄᑦ.

ᓄᓇᕕᒻᒥ ᐳᓖᓰᑦ ᐱᒍᑦᔨᕕᖓᓂᒃ  ᓯᕗᕐᖐᓯᒪᒐᓱᐊᕐᓂᒥᒃ ᐱᓇᓱᑦᑎ ᔨᐊᕝ ᕿᐅᕌᓐ (ᓴᐅᒥᐊᓃᑦᑐᖅ) ᐃᓄᓕᕆᔨ ᑯᓘᐃ ᑕᕋᖄᓐ (ᕿᑎᖓᓃᑦᑐᖅ) ᐊᒻᒪᓗ ᐊᓕᒃᓯ ᓚᓕᐱᐊᕐᑏ-ᓯᔩ (ᑕᓂᓕᕐᐱᐊᓃᑦᑐᖅ) ᐳᕕᕐᓂᑐᒥ 
ᐃᑲᔪᕐᑎᐅᓲᑦ.

ᓴᕿᔪᖅ: ᐊᐅᓪᓚᑲᑕᓲᖑᑦᓱᑎᒃ ᐃᑲᔪᕐᑏᑦ 
ᓄᓇᕕᒻᒥᐅᓂᒃ ᐃᑲᔪᕆᐊᖃᑦᑕᓛᕐᓱᑎᒃ 
ᐊᒥᓱᖕᖑᕆᐊᕐᑐᑦ
ᐳᕕᕐᓂᑐᒥ ᑲᖏᕐᓱᒥᓗ ᐱᒋᐊᕐᓯᒪᓕᕐᒪᑕ, ᐊᑯᓕᕕᒻᒥ ᐱᒋᐊᓛᓕᕐᒥᔪᑦ 
ᐱᖓᔪᒋᔭᐅᓯᑎᓪᓗᒍ ᓄᓇᓕᓐᓄᑦ ᓴᕿᔪᕐᒥᒃ ᐱᓇᓱᐊᕐᕕᐅᓗᓂ ᐃᑲᔪᕐᑎᓄᑦ 
ᐊᐅᓪᓚᑲᑕᓲᓄᑦ ᐅᐸᑦᑕᐅᖃᑦᑕᓛᕐᓱᑎᒃ.

ᑖᒃᑯᐊ ᐊᐅᓪᓚᑲᑕᓲᑦ ᐃᑲᔪᕐᑏᑦ ᐱᒋᐊᕐᑎᑕᐅᓚᐅᔪᔪᑦ ᒣ 2019-ᖑᑎᓪᓗᒍ 
ᐳᕕᕐᓂᑐᒥ. ᐳᓖᓯ ᓄᓇᕕᒻᒥ ᐳᓖᓰᑦ ᐱᒍᑦᔨᕕᖓᓂᑦ ᐱᓯᒪᔪᖅ ᐃᓄᓕᕆᔨᒥᒃ 
ᐱᓇᓱᐊᖃᑎᖃᕐᓱᓂ ᐅᖃᓕᒪᕕᐅᑐᐊᕋᒥᒃ ᐱᓇᓱᐊᖃᑦᑕᓯᓚᐅᔪᑦ 
ᐳᓖᓰᑦ ᐅᐸᐅᑎᔪᑑᖃᑦᑕᓯᒪᒐᓗᐊᕐᑎᓗᒋᑦ. 2020-ᒥ ᐃᑲᔪᕐᑏᑦ 
550-ᓂ ᑲᒪᒋᔭᖃᕐᓯᒪᔪᑦ. 1%-ᒥᒃ ᐃᑭᓐᓂᓭᑦ ᑎᒍᔭᐅᓯᒪᔪᑦ.

“ᐃᑲᔪᕐᑏᑦ” ᐱᓇᓱᐊᕐᓂᖓ ᐊᑑᑎᑦᓯᐊᓲᖅ ᐳᓖᓯ ᐃᓄᓕᕆᔨᒧᑦ 
ᐃᓄᓕᕆᒍᓐᓇᓯᐊᕐᑐᒧᑦ ᐱᓇᓱᐊᖃᑎᐅᑎᓪᓗᒍ”, ᑐᑭᓯᓇᕐᑎᓚᐅᔪᔭᖓ ᐳᓕᓰᑦ 
ᐊᖓᔪᕐᖄᖓᑕ ᑐᖓᓕᖓᑕ ᔮᓐ-ᕙᕌᓐᓱᐊ ᒧᕃᓐ. “ᑖᒃᑯᐊ ᐱᓇᓱᐊᖃᑎᒌᑦᓱᑎᒃ 
ᐃᑲᔪᕐᑕᐅᒋᐊᓕᓐᓂᒃ ᑕᒫᓂ (ᐳᕕᕐᓂᑐᒥ) ᐊᕐᕌᒍᓕᒫᒥ ᐱᓇᓱᐊᓕᕐᓱᑎᒃ ᓄᓇᓕᒻᒥᒃ 
ᓱᕐᕃᓯᒪᒻᒪᕆᑦᑐᑦ ᐱᓇᐊᓱᕐᓂᒥᒍᑦ ᐃᑲᔪᕐᓯᓯᒪᒐᒥᒃ.

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
C.P. 9, ᑰᑦᔪᐊᖅ (ᑯᐯ) J0M 1C0
819-964-2961
info@krg.ca | www.krg.ca

ᐃᔪᒧᕐᑏᑦ ᓴᕿᔫᑉ ᐱᓇᓱᐊᕐᑕᐅᓂᖓᓄᑦ ᐃᓚᐅᔪᑦ, ᐳᕕᕐᓂᑐᒥ 
ᐱᒋᐊᕐᑎᑕᐅᓚᐅᔪᔪᑦ 2014-ᖑᑎᓪᓗᒍ ᓄᓇᕕᒻᒥ ᐃᓗᓯᓕᕆᔩᑦ 
ᐱᓇᓱᐊᕐᑎᓯᒍᑎᖓ ᑕᒪᓐᓇ. ᑖᒃᑯᐊ ᐱᓇᓱᐊᕐᑎᓯᒍᑏᑦ ᐃᓄᓐᓂᒃ 
ᐊᑦᑕᓇᕐᑐᒦᑦᑐᓂᒃ, ᐅᕕᒃᑲᓂᒃ ᐊᒻᒪᓗ ᐱᓂᕐᓗᕋᕐᐸᑐᓂᒃ ᐋᖓᔮᓐᓇᑐᓄᑦ 
ᐃᒥᐊᓗᒻᒧᓗ ᐅᐃᕆᒪᓂᕐᓘᑎᖃᕐᓂᒧᑦ ᑲᒪᒋᔭᖃᓲᑦ. ᐃᓅᓯᑦᓯᐊᖃᕐᓂᒥᒃ 
ᑐᕌᕐᑕᖃᕐᓱᑎᒃ ᐃᖃᓗᓐᓂᐊᓂᒃᑯᑦ, ᒪᙯᓐᓂᑯᑦ ᐃᓗᕐᖁᓯᕐᒥᓂᓪᓗ 
ᐊᑑᑎᑎᑕᐅᓂᕐᒥᒍᑦ.

ᑐᖓᓕᐊᓂ ᐃᑲᔪᕐᑏᑦ ᑲᖏᕐᓱᒥ ᐱᒋᐊᓛᓕᕐᒥᔪᑦ ᑕᕐᖀᒃ ᒪᕐᕉᒃ 
ᐊᓂᒍᓚᐅᕐᑎᓇᒋᒃ ᐱᖓᔪᐊᓪᓗ ᐱᒋᐊᓛᕐᒥᓱᓂ ᐊᑯᓕᕕᒻᒥ ᐊᕐᕌᒎᑉ 
ᐃᓱᓕᓂᖓᓂ.

ᐊᕐᕌᒍᓂᒃ ᓇᓪᓕ
ᐅᓂᕐᓯ

ᐅᓂᑦᓯᓄᑦ

